
A LITERATURA GALEGA ENTRE 1975 E AACTUALIDADE

1. Introducidn: contexto historico

Coa chegada da democracia, o panorama social e cultural de Galicia muda radicalmente. Remata a
persecucion dos usos publicos do galego, que é recofiecido idioma oficial na nosa comunidade
pola Constitucion de 1978, e iniciase unha progresiva normalizacién da lingua. Complétase o longo
proceso de estandarizacion do galego, coa publicacion das Normas ortograficas e morfoléxicas do
idioma galego, que son declaradas oficiais en 1982 e seran a referencia para a maior parte das
publicacions escritas.

Por outro lado, regularizase o ensino da lingua e da literatura galegas no ensino non universitario.
Isto supdén unha grande revitalizacion do sector editorial en lingua galega, tanto na publicacion de
libros de texto como de libros de lectura literaria. Ao mesmo tempo, provoca a aparicion dunha
sorte de subxénero narrativo de tematica e expresidon especialmente adaptadas aos gustos
adolescentes.

Créanse novas editoriais e disparase o numero de vendas do libro en galego. Alguns autores
galegos comezan a ser traducidos a outras literaturas, o que sup6n unha maior difusion da nosa
literatura no resto do Estado. A colaboracion institucional, con importantes subvenciéns & cultura
galega por parte da administraciébn autonémica, consolida tamén outros sectores, como o teatro
profesional ou o sector audiovisual.

2. A poesia

2.1 Panorama xeral da poesia desta época. Grupos e caracteristicas

O ultimo terzo do século XX e os principios do XXI caracterizanse por unha verdadeira eclosion
poética e por unha evolucion do xénero, que desemboca na decadencia do socialrealismo anterior
e na diversificacion tematica e formal.

Na década dos 70, o grupo de poetas denominado os Novisimos contindan cultivando este tipo de
poesia comprometida mais, a partir da publicacién en 1976 de Con pélvora e magnolias de X. L.
Méndez Ferrin e Mesteres, de A. Lopez Casanova, comezaranse a explorar novas vias formais e o
discurso poético se abrira a contidos de caracter intimista, existencial e cultural.

A partir da década dos 80, consolidase unha importante tendencia culturalista, centrada nunha
obsesion polo coidado da forma e a expresion culta. Con posterioridade, xa na década dos 90,
aparecen novas voces guiadas por unha actitude critica e irreverente que se expresa cunha
linguaxe mais natural e explora os camifios do experimentalismo.

Moitos dos autores deste periodo agrapanse en colectivos literarios que presentan unha estética
comun. Aparecen asi, na década dos 70, Rompente, integrado por Antdn Reixa, Alberto Avendafio
e Manual Maria Romon, en Vigo; e Cravo Fondo, integrado por X. Radbade Paredes, Helena Villar e
Ramiro Fonte, entre outros, en Santiago. Na década dos 80, Xabier Cordal e Serxio Iglesias, entre
outros, crean Ronseltz; e na década dos 90 aparece o Batallon Literario da Costa da Morte,
integrado por Estevo Creus, Miro Villar e Rafa Villar, entre outros.

Cobran unha grande importancia premios literarios como o Esquio, o Celso Emilio Ferreiro ou o
Espiral Maior, de gran prestixio e alto nivel de participacién, que incentivan a creacién poética.
Tamén son moi relevantes as revistas literarias e culturais que comezan a proliferar, entre as que
se poden destacar Dorna, Loia ou Feros corvos. Por outro lado, a partir dos anos 80 lévanse a
cabo interesantes experiencias multidisciplinares, moitas delas de caracter experimental e de
creacion colectiva, nas que a poesia se interrelaciona coa musica, o video e as artes plasticas.

2.2 A poesia dos anos 70. Os Novisimos

A decadencia da poesia socialrealista comeza na década dos 70 e reflictese na antoloxia de M?.
Victoria Moreno Os novisimos da poesia galega (1973). Esta obra d4 nome a un grupo de poetas
ainda preocupados pola denuncia e a reivindicaciéon, que loitan a prol da lingua galega, das
liberdades individuais e colectivas e da visién de Galiza como nacion. Estes autores introducen
progresivamente tematicas intimistas e procuran novos meétodos expresivos. Forman parte do
grupo dos Novisimos Dario Xohan Cabana, Lois Diéguez, Helena Villar Janeiro e Xesus Rabade
Paredes.

2.3 A poesia dos anos 80. Tendencias e autores. O culturalismo, a poesia cotian e o
experimentalismo

O culturalismo: nos anos 80 abanddnase a estética socialrealista. Un grupo de autores inicia unha
poesia denominada culturalista, que manifesta unha gran preocupacién formal, un gusto por unha
linguaxe culta e un gran coidado na elaboracion poética. Volven a empregar, en parte, os metros
clasicos, como o soneto ou os versos rimados e de regularidade métrica. En canto & tematica,
cobra especial importancia o intimismo, a reflexién metaliteraria, os asuntos sociais (cunha visién
actualizada) e o culturalismo. E moi significativo neste grupo de autores a presenza de abundantes
referencias culturais, como a intertextualidade. Nas suas composicions toman elementos doutras
literaturas (portuguesa, espafola, hispanoamericana, universal...), desde os clasicos grecolatinos
até a época contemporanea. Tamén botan man doutras disciplinas como a mitoloxia, a filosofia, a
musica, as artes plasticas ou os medios de comunicacion.

Alguns autores deste grupo son Xosé Maria Alvarez Caccamo, Manuel Forcadela, Ramiro Fonte e
Miguel Anxo Fernan Vello. Alvarez Caccamo (Praia das furnas) explora preferentemente o territorio
das propias vivencias e a memoria familiar desde a evocacion en ton elexiaco ou desde o
compromiso reivindicativo. Manuel Forcadela (Ferida acustica de rio) presenta unha poesia
dominada pola expresion culta e a intertextualidade. Ramiro Fonte (Designium) reflexiona no seu
discurso lirico sobre o paso do tempo e a nostalxia e evoca 0s espazos intimos con abundancia de
simbolos. Fernan Vello (Do desexo en corpo e sombra) é autor dunha obra dominada polo amor, o
erotismo, a soidade e a paisaxe.

A poesia da cotian: como unha reaccién ao 4s veces excesivo rigor formal da lifa culturalista,
aparece esta corrente que reivindica unha expresion natural (en ocasions mesmo coloquial) que
toma como tematica preferida a expresion da realidade mais préxima, da vida do dia a dia. Os
autores desta tendencia reflicten tamén desde o intimismo aspectos biogréficos, ainda que sen
abandonar totalmente unha certa reflexién social. Os autores mais importantes son Pilar Pallarés
(Entre lusco e fusco), Lois Pereiro (Poesia ultima de amor e enfermidade) e, sobre todo, Manuel
Rivas. Este autor, un dos poetas mais relevantes das Ultimas décadas (a par de excelente
narrador) caracterizase por un discurso sinxelo e unha linguaxe directa, ainda que as veces dotada

dunha certa carga simbdlica. Algunhas das slas obras principais son Libro do entroido, Balada nas
praias do oeste e Costa da Morte blues.

A poesia experimental: unha reaccién mais radical fronte ao culturalismo foi a levada a cabo por
autores e colectivos que, recuperando en certa maneira o espirito irreverente das vangardas,
realizan unha poesia rupturista e experimental. Mostran unha vocacién transgresora na recreacion
da realidade mais préoxima, que se converte no centro da sla poesia. A sla obra emprega os
recursos da poesia visual, incluindo debuxos, fotos e outros elementos visuais, formando collages,
caligramas ou xogando coa disposicion tipografica. Os autores desta corrente tamén experimentan
con experiencias multidisciplinares relacionadas coa musica, o video e as artes plasticas. Alguns
dos autores mais representativos son Xavier Seoane (Poesia visual) ou os membros do colectivo
Rompente (Silabario da turbina, libro colectivo): Antén Reixa (Historia do rock and roll), Alberto
Avendafio (Facer pulgarcitos tres) e Manuel Maria Romén (Galletas kokoschka non).

2.4 A poesia a partir dos anos 90. Caracteristicas e autores

Na década dos 90 producese unha gran profusién de autores de poesia. A producion poética
alcanza o 40 % dos libros publicados en Galicia. Ademais do labor hexeménico da editorial Espiral
Maior, aparecen proxectos colectivos, moitos deles sen &nimo de lucro, para daren saida a todo o
caudal poético desta nova xeracion de autores, como as Letras da Cal ou as Edicions do Dragon.
Ademais, coa aparicion e a popularizacién de internet, aprovéitanse as novas tecnoloxias para
incorporar a poesia a numerosas paxinas web e blogues literarios e revistas literarias, como Feros
Corvos.

As correntes poéticas emerxentes destas Ultimas décadas rompen coa mesura, co equilibrio e coa
procura da beleza formal para potenciar a creacion de textos “desalifiados” que se distinguen polo
seu instinto vital, o seu desequilibrio ou a sta exuberancia, optando pola via da linguaxe prosaica e
polo fragmentarismo na organizacién estrutural do poema. Dentro da gran pluralidade estética que
manifestan estes autores, destaca, daquela, a simplificacion formal e conceptual e a linguaxe
directa, asi como o predominio do subxectivismo e o ton vivencial, a presenza actualizada e
puntual da tematica social e a marcada preferencia polo versolibrismo Os autores mais
representativos son Chus Pato (Ninive), Rafa Villar (Liques de memoria) -que compdn xunto con
Estevo Creus, Miro Villar e outros poetas o Batallon Literario da Costa da Morte-, Yolanda Castafio
(O libro da egoista), e o colectivo Ronseltz. Este grupo, integrado cuxo principal representante é
Xabier Cordal, realiza unha poesia colectiva de gran carga parédica e intencion transgresora de
expresion vangardista (Unicornio de cenorias que cabalgas os sabados).

Na actualidade, os premios nacionais de poesia estan a ofrecer certa visibilidade & obra de autoras
consolidadas e doutras novas que irromperon no panorama literario con moita forza e con
propostas poéticas moi diversas: Manuel Alvarez Torneiro (Os angulos da brasa, 2012), Gonzalo
Hermo (Celebracion, 2015), Pilar Pallarés (Tempo fésil, 2018), Alba Cid (Atlas, 2020), Ismael
Ramos (Lixeiro, 2021) e Yolanda Castafo (Materia, 2022).

3. A prosa

3.1 Panorama xeral da narrativa desta época. Grupos e caracteristicas. As novas
tematicas

No inicio deste periodo, mediada a década dos 70, conviven autores consolidados da etapa
anterior, como Cungueiro ou Blanco Amor, e os autores da Nova Narrativa Galega, como Méndez
Ferrin e Carlos Casares, coa presenza de novos narradores que procuran novos camifios: X.
Fernandez Ferreiro, Paco Martin, Xoan |. Taibo ou A. Rei Ballesteros.

Nos anos 80, a narrativa abrese a grande variedade de subxéneros até entdon non abordados na
literatura galega, ao tempo que se continlan tematicas existentes. Os autores mais importantes
gue inician a sua publicacion nesta década son Victor Freixanes, Xabier Alcala, Alfredo Conde, X.
M. Martinez Oca e Carlos Reigosa.

A partir dos anos 90, a narrativa consolidase como xénero predominante, a0 que mesmo se
achegan alguns dos principais poetas. Alguns dos narradores mais importantes destas Ultimas
décadas son Suso de Toro, Manuel Rivas, Fernandez Paz, Teresa Moure, Rosa Aneiros ou
Domingo Villar.

En canto ao aspecto tematico, pddense identificar ddas tendencias. Por un lado, esta a
continuadora da tradicién: a tematica fantastica ou artdrico-cunqueiriana desenvolvida por Xosé
Miranda ou Dario Xoan Cabana; a tematica da historia recente, cultivada por Manuel Rivas, Victor
Freixanes ou Rosa Aneiros; o realismo socioldxico ou a teméticas da realidade contemporanea de
Xavier Alcald ou Manuel Rivas; e a literatura infantil de Paco Martin, Garcia Teijeiro ou Ledicia
Costas (os tres recibiron o premio nacional de literatura infantil e xuvenil)

Por outro lado, experiméntase a irrupcién de novas tematicas e novos subxéneros que até ese
momento non foran cultivados pola narrativa galega e que van encontrar un extraodinario éxito
comercial, en particular o da novela negra, que se inicia coa obra de Carlos Reigosa Crime en
Compostela e vai ser continuado posteriormente por escritores como Anibal Malvar, Domingo Villar
ou Miguel Anxo Fernandez. Outras tematicas novas son o western (X. Fernandez Ferreiro, Carlos
Reigosa), a novela erotica (X. Lépez Valcarcel, Isidro Novo), a ficcion futurista (R. Caride Ogando,
A. Ferndndez Paz), a ficcién politica (X. Fernandez Ferreiro), a narrativa humoristica (Gonzalo
Navaza, A. Alvarez Caccamo) e a novela urbana e experimental (Suso de Toro, Xurxo Borrazas).

E de destacar de maneira especial a proliferacion de novelas dirixidas a un puablico adolescente,
con tematicas propias desa idade e un estilo simple e accesible que, aproveitando a escolarizaciéon
en galego, conseguen un notable éxito de vendas. Os seus principais representantes son A.
Fernandez Paz, Marina Mayoral e Fina Casalderrey.

Neste periodo, créanse unha serie de premios literarios, algins deles cunha gran dotacién
econdémica e todos cun gran prestixio, que revitalizaran o panorama da narrativa galega. Os mais
importantes son a Modesto Figueiredo de narracion curta, os premios Blanco Amor, Xerais e
Garcia Barros, de novela e o Merlin, de narrativa infantil.

Estes premios e o0 éxito de autores como Alfredo Conde, Manuel Rivas ou Suso de Toro estimulan
0 consumo da narrativa galega. Entre a década dos 90 e o0 ano 2000 a edicion do libro galego

duplicase. Moitos dos narradores galegos comezan a ser traducidos con regularidade ao castelan e
mesmo a outras linguas.

3.2 Autoras e autores mais representativas/os

Victor Freixanes: xornalista e editor, foi elixido presidente da Real Academia Galega en 2017.
Destaca na literatura pola teméatica historica. Gafia o premio Blanco Amor con O tridngulo inscrito
na circunferencia, a primeira novela longa da literatura galega, de grande complexidade e
barroquismo. Outras obras son A cidade dos césares e O fresco. Memoria dun fuxido.

Xabier Alcal4d: autor enormemente prolifico, encadrase nunha primeira etapa dentro do
denominado realismo socioléxico, con novelas de grande impacto, como A nosa cinza e Fabula.
Despois alternard ficcion e crénica de viaxes, en obras como Nos pagos de Huinca Loo ou Latitude
austral.

Alfredo Conde: despois dunha primeira etapa de realismo social (Mementos de vivos), incorpérase
ao proceso de renovacién da nosa narrativa con Xa vai o grifon no vento, a sta obra mais
ambiciosa e de maior éxito. Posteriormente presentard novelas de gran dispersion teméatica
(fantasia, emigracion, novela historica...). Outras narracions relevantes son Breixo e Memoria de
Noa.

Carlos Reigosa: con Crime en Compostela, novela de extraordinario éxito editorial, inicia 0 xénero
da novela negra na literatura galega e abre un camifio de narrativa de facil consumo para

lectores/as menos elitistas. Reigosa € autor tamén de O misterio do barco perdido, Os outros
disparos de Billy e Pepa a Loba.

Suso de Toro: autor de grande influencia na narrativa das Ultimas décadas, mdévese entre o
realismo sucio e a novela experimental. A tematica das slUas obras é plenamente urbana, o estilo
tende ao fragmentarismo, cunha linguaxe simple e directa, en ocasiéns coloquial, € os personaxes
e as situacions estan moi ligadas & vida cotia. Algunhas das sUas obras mais representativas son
Polaroid, Tic-tac, Calzados Lola e Trece badaladas

Manuel Rivas: é talvez o narrador actual con maior proxeccion editorial e mediatica. Tanto no
relato breve como na novela, mostra un interese por retratar o presente e a historia mais recente do
noso pais. Destacan as historias centradas na problematica da Guerra Civil e a posguerra: Que me
gueres, amor?, O lapis do carpinteiro e Os libros arden mal. Outras obras importantes son Un
millén de vacas, As voces baixas ou O ultimo dia de Terranova

A. Fernandez Paz: autor moi prolifico e de grande éxito de vendas, sitla a meirande parte da sta
obra dentro da narrativa infantil e xuvenil, achegandose as teméticas de misterio e de terror, cun
estilo fluido e asequible para o gran publico. Entre as slGas principais achegas, As flores
radiactivas, Aire negro, O Unico que queda é amor ou Corredores de sombra, destaca Cartas de
inverno, un dos maiores éxitos editoriais dos ultimos tempos.

Rosa Aneiros: xornalista e ensaista, comeza a destacar na narrativa con Resistencia, unha novela
sobre a historia recente de Portugal. En Sol de inverno (galardoada co Premio Xerais), relata, cun
grande lirismo, unha historia de exilio como consecuencia da Guerra Civil, a través do periplo vital
da protagonista. E autora tamén de As de bolboreta.

Domingo Villar: autor de dudas novelas de extraordinario éxito, recibiu numerosos premios e
converteuse nun dos fenémenos editoriais mais salientabeis dos Ultimos anos. Ambas as novelas,
Ollos de auga e A praia dos afogados, estan enmarcadas no xénero policial, e presentan, cunha
excelente construcion narrativa e combinando suspense, humor e localizaciébns urbanas, a
resolucidn dun caso de asasinato na comarca de Vigo por parte do inspector Caldas.

Berta Davila: autora que irrompe no panorama literario actual con varias novelas moi premiadas
gue tratan temas como os afectos, a salde mental, a maternidade etc., mostrandonos que o ambito
privado tamén merece unha reivindicacion publica: O derradeiro libro de Emma Olsen, Carrusel e
Os seres queridos son algunhas das stas obras mais representativas.

Como narradoras, tamén temos varias autoras que recibiron nestes ultimos anos o Premio Nacional
de Narrativa. Son XesUs Fraga, con Virtudes (e misterios) (2020) e Marilar Alexandre con As malas
mulleres (2021).

4. O teatro

4.1 O teatro independente. O grupo de Ribadavia

A pesar de que o fendmeno do teatro independente ten a sua eclosion nos anos 60, a meirande
parte das obras dos autores que integran o Grupo de Ribadavia (ou Grupo Abrente) son publicadas
neste periodo, polo que compre gque recuperemos este movemento que xa analizamos no tema 8
(A literatura galega entre 1936 e 1975. O teatro: xeracion dos 50 e Grupo de Ribadavia).

A mediados dos anos 60, aparecen os primeiros grupos de teatro independente galego (O Facho,
Teatro Circo, Keyzan...). Na década seguinte, o teatro independente espallase por toda Galiza,
converténdose nun fenémeno de extraordinaria vitalidade. Nacen numerosas e importantes
compafiias: Antroido, Artello, Troula... Superando numerosos atrancos econdmicos e institucionais,
desempefian, alén da divulgacion cultural, unha funcién politica, de loita contra a ditadura.

Os seus obxectivos son rescatar o teatro das salas convencionais para achegalo ao publico en
todo tipo de locais, tanto urbanos como rurais; romper co concepto de compafiia estabel do teatro
burgués e apostar pola itinerancia e a creacion colectiva; pescudar novos métodos para a creacion
e a representacion, sempre cun afan experimental, aberto a todo tipo de influencias; e crear unha
rede teatral no pais que permitise o desenvolvemento dunha dramaturxia galega moderna e
comprometida.

En 1973, a Agrupacién Cultural Abrente de Ribadavia convoca a | Mostra de Teatro Galego e o |
Certame Abrente de textos dramaticos. Con esta iniciativa, Ribadavia convértese no principal punto
de encontro do mundo do teatro galego. Ao tempo que se fomentan e popularizan as
representacions teatrais, estimulase, co premio Abrente, a creacion de textos de teatro. O exemplo
de Ribadavia é seguido, ainda que con menor transcendencia, por outras localidades galegas
(Vigo, A Corufia, Lugo, Carifio, Fene...).

Arredor da Mostra de Ribadavia créase o denominado Grupo de Ribadavia ou Grupo Abrente,
formado por autores que tefien unha destacada participacion nel e que gafian o premio Abrente.
Ademais de escritores, son tamén directores, promotores de compafiias e algins deles mesmo
actores. Os principais representantes deste grupo son Manuel Lourenzo, Euloxio R. Ruibal,
Roberto Vidal Bolafio e Francisco Taxes. Todos eles presentan caracteristicas comuns: impulso na

profesionalizacién do sector, crean un teatro comprometido coa realidade social e politica do pais,
exploran novas formas estéticas, actualizan as vellas e incorporan & dramaturxia galega os logros
da dramaturxia europea contemporanea e serven de guia e modelo para as xeracions posteriores.

Manuel Lourenzo: importante director, actor, tradutor, profesor e ensaista (O teatro galego), é un
dos principais autores do teatro contemporaneo. Destaca polo emprego da mitoloxia clasica nas
slas pezas Fedra e Electra, mesturada coa tradicién popular galega. Outras obras importantes son
Romeria as covas do demo e As dunas. Recibiu o premio nacional de literatura dramatica por
Veladas indecentes (1996).

Euloxio R. Ruibal: preocupado polo compromiso coa realidade social e politica do pais, conxuga
nas primeiras obras tendencias das vangardas europeas da época coa tradicibn da época.
Posteriormente realizarA achegamentos ao teatro ruralista e a tematica historica. Algunhas das
sUias obras mais representativas son Zardigot, O cabodano e Azos de esguello.

R. Vidal Bolafio: € un dos autores mais polifacéticos da escena galega das Ultimas décadas,
sempre cunha gran dose de critica, contra os abusos do poder, da Igrexa, da sociedade de
consumo..., e unha extraordinaria forza dramatica. Ademais de autor, foi actor, director e fundador
das compaiiias Antroido, Teatro do Estaribel e Teatro do Aqui. No ano 2013 dedic6uselle o Dia das
Letras Galegas. Algunhas das suas principais obras son Laudamuco, sefior de ningures, Agasallo
de sombras, Saxo tenor e Dias sen gloria.

4.2 O teatro profesional. Caracteristicas, compafiias e autores

A década dos 80 supdn o inicio da profesionalizacién do teatro galego. En 1980 créase en Sada a
Asociacion Profesional do Teatro Galego. Comezan a aparecer por todo o pais, mais
fundamentalmente nas principais cidades, compafiias profesionais que crean salas estables para
representaren as suas obras e as doutros grupos, nun primeiro momento faltas de apoios
institucionais: Antroido, Mari-Gaila, Estaribel en Santiago, Artello en Vigo e Luis Seoane na Corufia.

En 1984 comeza a funcionar o Centro Dramatico Galego, dirixido por Eduardo Alonso, cunha
importante dotacion de medios. Este organismo, dependente da Xunta de Galicia, supon un
importante fito para a consolidacion do teatro profesional galego e convértese no seu principal
referente. Comeza un labor de producién de obras de autores tanto galegos como do teatro
universal e pon e contacto a dramaturxia galega coa do resto de Espafia e Portugal, ao convidar
directores non galegos e establecer lazos con outros organismos teatrais da Peninsula.

Ao mesmo tempo, ponse en funcionamento por parte da administracion autonémica un importante
sistema de subvencidns a producion de espectaculos teatrais que posibilita a proliferacion de
numerosas compafiias estables, entre as que destacan Troula, O Moucho Clerc, Teatro do
Atlantico, Teatro de Aqui, Sarabela, Teatro do Noroeste, Chévere (Premio Nacional de Teatro),
Matarile ou Teatro do Morcego.

As tendencias tematicas que caracterizan estas Ultimas décadas do teatro galego son as seguintes:

e A critica social de aspectos da sociedade, moitas veces desde unha perspectiva
humoristica ou parddica. Destaca nesta tematica o teatro de Xesus Pisén e de Riveiro
Loureiro.

e O culturalismo, caracterizado por unha reflexion sobre a vida e as suas relaciéns coa arte
(Miguel Anxo Fernan Vello e Lino Braxe).

¢ O neorruralismo, que enlaza coa tradicion de preguerra, mais aparece modernizado e
actualizado (Francisco Taxes e Raul Dans).

¢ Aintertextualidade, centrada na volta aos clasicos, que segue unha dobre perspectiva: a do
aprofundamento en cuestions que afectan ao ser humano (autores do Grupo Abrente) e a
de entreter e divertir (Candido Pazo, Quico Cadaval e Eduardo Alonso).

e O teatro historico, que enlaza con autores do periodo anterior (Maria Xosé Queizan e
Céandido Paz6).

Nestas ultimas décadas do teatro galego, a par dos xa consagrados autores do Grupo Abrente, dos
gue xa falamos, aparecen novos autores, como Candido Paz06, Raul Dans ou Quico Cadaval, que
en moitos casos compatibilizan o seu labor de creacion de textos coa interpretacion e a producion
de espectaculos. Candido Pazdé, autor de Raifias de pedra, Binomio de Newton ou A piragua,
integra na sua obra elementos renovadores na busca dun teatro interactivo entre actores e publico.
Raul Dans (Matalobos, Lugar, Nachtmahr) ofrece como lifia tematica principal o mundo rural e a
identidade do ser humano e o seu papel na sociedade. Quico Cadaval, un dos directores teatrais
de maior prestixio na actualidade, é tamén autor de importantes textos, caracterizados polo seu
espirito transgresor e 0 humorismo critico, como O cddice clandestino, O rouxinol da Bretafia ou
Espantoso. No ano 2023, a escritora Paula Carballeira recibiu o Premio Nacional de Literatura
Dramatica pola obra As alumnas (2022), onde recupera a memoria sobre a figura de Maria
Barbeito, mestra represaliada durante o franquismo.

